
						উইকিসংকলন থেকে

					

					


					
					
					এই পাতাটির মুদ্রণ সংশোধন করা প্রয়োজন। 
জ্যৈষ্ঠ, ১৩১৭ ৷৷ মৃত্যু-মিলন। sys
চতুর্থ পরিচ্ছেদ ।
মোহিনী ।
uwu () sampus
নিদাঘের মধ্যাহা । পবনে অনলের আভাস । আকাশ তপ্ততাস্ত্রবর্ণাভ । একজন অশ্বারোহী একখানি ক্ষুদ্র গ্রামের প্রান্তে আসিয়া উপস্থিত হইলেন। সে স্থানে একটি সরোবর। সেই সরোবরকুলে জলাসন্নতরুচ্ছায়ায় বিশ্রাম লাভ করিবার জন্য অশ্বারোহী অবতরণ করিলেন। অশ্ব ও আরোহী উভয়েই শ্রান্ত । আরোহী সৈনিকবেশধারী।
আরোহী অশ্বপূষ্ঠ হইতে সজ্জা নামাইয়া লইলেন, বল্প মাত্র রহিল। অশ্ব সুশিক্ষিত। তাহাকে মুক্ত রাখিয়া আরোহী অশ্বপৃষ্টসজ্জা ভূমিতে সংস্থাপিত করিলেন ; তাহার পর সেই সজ্জা উপাধান করিয়া শ্যামশম্পাস্তুত ভূমিতে শয়নের উদ্যোগ করিলেন । * অশ্ব তৃষ্ণার্ত্ত হইয়াছিল,-সরোবরে জলপানার্থ নিম্নগা ভূমি অতিক্রম করিয়া জলাভিমুখগামী হইল। তাহা দেখিয়া অশ্বারোহী উঠিলেন ; অশ্বের বল্প ধরিয়া তাহাকে কিছুক্ষণ ছায়ায় রাখিয়া পরে জলপান করাইয়া আনিলেন; তাহার পর কোযবদ্ধ তরবারী বাহির করিয়া অদূরে একটি বৃক্ষের গাত্রাবলম্বী লতিকার ছেদন প্রয়াসে অগ্রসর হইলেন। দীপ্ত রবি করে অঞ্জনপুঞ্জাভ তরবারী বলকিতে লাগিল। লতিকা আনিয়া সৈনিক তাহ বন্ধার সহিত বদ্ধ করিয়া অশ্বকে বৃক্ষশাখায় বদ্ধ করিয়া স্বয়ং শয়ন করিলেন, এবং অল্পকাল মধ্যেই গাঢ় নিদ্রায় অভিভূত হইয়া পড়িলেন।
প্রায় এক প্রহর পরে সৈনিকের নিদ্রাভঙ্গ হইল। তখন সুর্য্যের কর আর প্রখর নহে, বৃক্ষের ছায়া ক্রমে দীর্ঘ হইতে দীর্ঘতর হইয়া উঠিতেছে, দুরে-মেঘের কোলে গিরিশৃঙ্গে বর্ণবিকাশ সুচিত হইতেছে।
সৈনিক উঠিয়া বসিতেই সম্মুখে এক অপূর্ব্ব দৃশ্য দেখিলেন। তিনি যে স্থানে শয়ন করিয়া ছিলেন, তথা হইতে অনুমান দুই হস্ত ব্যবধানে উদ্যানসীমাবৃতি। উদ্যান সযত্নে রচিত ও সুরক্ষিত। উদ্যানের মধ্যভাগে গৃহ-ক্ষুদ্রায়তন, কিন্তু সুন্দর-সুসংস্কৃত-সুসজ্জিত। গৃহের সোপান হইতে কঙ্করাস্তুত পথ সরল ভাবে উদ্যানের শেষ সীমা পর্যন্ত আসিয়াছে। পথের উভয় পার্শ্বে ছায়াবহুল-সুখাদ্য

		 এই পাতা শেষ সম্পাদিত হয়েছে ১৬:৩০টার সময়, ১ জুলাই ২০২১ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

